ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Հայաստանի Հանրապետության վարչապետի աշխատակազմի տեխնիկական հագեցվածության բարելավման նպատակով անհրաժեշտություն է առաջացել ձեռք բերել  համակարգչային տեխնիկա, գրասենյակային սարքեր և սարքավորումներ: 
Հայաստանի Հանրապետության վարչապետի աշխատակազմի կարիքների համար անհրաժեշտ գնման առարկաների ձեռքբերման նպատակով, «Գնումների մասին» ՀՀ օրենքի 15-րդ հոդվածի 6-րդ մասի համաձայն, կազմակերպվել են գնման ընթացակարգեր: Անհրաժեշտ ապրանքները նախատեսվում են ձեռք բերել ՀՀ 2024 թվականի պետական բյուջեի «1136. ՀՀ Վարչապետի լիազորությունների իրականացման ապահովում» ծրագրի «31002. ՀՀ վարչապետի աշխատակազմի տեխնիկական հագեցվածության բարելավում» և «31005. Պետական սեփականություն հանդիսացող կառույցում ընդհանուր նշանակության մեքենաների, սարքավորումների բարելավում» միջոցառումների շրջանակներում:
Մասնավորապես նախագծով առաջարկվում է «1136.11001. Ծառայությունների, ծրագրերի համակարգում» միջոցառման 4214 (Կապի ծառայություններ) տնտեսագիտական դասակարգման հոդվածի ազատ մնացորդից  նվազեցնել 4 170 000 ՀՀ դրամ և  համապատասխանաբար հատկացնել.
· «1136. 31002. ՀՀ Վարչապետի աշխատակազմի տեխնիկական հագեցվածության բարելավում» միջոցառման 5122 (Վարչական սարքավորումներ) տնտեսագիտական դասակարգման հոդվածին՝  1 650 000 ՀՀ դրամ 
· «1136. 31005. Պետական սեփականություն հանդիսացող կառույցում ընդհանուր նշանակության մեքենաների, սարքավորումների բարելավում» միջոցառման 5129 (Այլ մեքենաներ և սարքավորումներ) տնտեսագիտական դասակարգման հոդվածին՝ 2 520 000 ՀՀ դրամ:
Հաշվի առնելով վերոգրյալը՝ անհրաժեշտություն է առաջացել Հայաստանի Հանրապետության կառավարության 2023 թվականի դեկտեմբերի 28-ի  N 2323-Ն որոշման մեջ կատարել փոփոխություններ և լրացումներ: 
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
[bookmark: _GoBack]Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնի:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն 
Նախագիծը կապ չունի ռազմավարական փաստաթղթերի՝ Հայաստանի վերափոխման ռազմավարություն 2050, Կառավարության 2021-2026թթ. ծրագրի, ոլորտային և/կամ այլ ռազմավարությունների հետ:

